
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

08.00.09 – Jahon iqtisodiyoti
08.00.10 – Demografiya. Mehnat iqtisodiyoti

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

SUG‘URTA KORXONALARIDA REZERVLAR 
HISOBINI TAKOMILLASHTIRISH

Najimova Nigora 
SamISI, doktorant
nigoranajimova743@gmail.com
Orcid: 0009-0004-1008-8883

Annotatsiya. Ushbu maqolada sug‘urta korxonalarida rezervlar hisobini takomillashtirish masalalari yoritilgan. 
Tadqiqotda rezervlarning iqtisodiy mohiyati, ularni shakllantirishning xalqaro (17-MHXS) talablari va milliy amaliyotdagi 
kamchiliklar tahlil qilinadi. Shuningdek, rezervlarni hisoblashda aktuariy modellar, raqamli audit tizimlari va ichki nazorat 
mexanizmlaridan foydalanish taklif etiladi.

Kalit so‘zlar: sug‘urta korxonasi, rezervlar hisobi, 17-MHXS, aktuariy model, risk boshqaruvi, moliyaviy barqarorlik, 
raqamli audit, diskontlashtirish, ichki nazorat, xalqaro standartlar.

Abstract. This article examines the improvement of reserve accounting in insurance companies. The study analyzes the 
economic nature of reserves, the requirements of the international standard IFRS 17, and the shortcomings of national 
practices. It also proposes the use of actuarial models, digital audit systems, and internal control mechanisms in reserve 
calculation. 

Keywords: insurance company, reserve accounting, IFRS 17, actuarial model, risk management, financial stability, digital 
audit, discounting, internal control, international standards.

Аннотация. В данной статье рассмотрены вопросы совершенствования учета резервов в страховых компаниях. 
В исследовании анализируются экономическая сущность резервов, требования международного стандарта 
17-МСФО и недостатки национальной практики. Также предложено использовать актуарные модели, цифровые 
аудиторские системы и механизмы внутреннего контроля при расчете резервов. 

Ключевые слова: страховая компания, учет резервов, 17-МСФО, актуарная модель, управление рисками, 
финансовая устойчивость, цифровой аудит, дисконтирование, внутренний контроль, международные стандарты.

K I R I S H 
Zamonaviy iqtisodiyotda har qanday korxona yoki tashkilot o‘z faoliyatini davom ettirish, kelajakdagi 

moliyaviy tavakkallarni kamaytirish va ishonchli boshqaruv tizimini shakllantirish maqsadida rezervlar (zaxiralar) 
shakllantiradi. Rezervlar moliyaviy buxgalteriya hisobining asosiy elementlaridan biri bo‘lib, ularning to‘g‘ri 
shakllantirilishi va hisobga olinishi korxona barqarorligi va moliyaviy hisobotlarning ishonchliligini ta’minlashda 
muhim o‘rin tutadi.

Xususan, sug‘urta tashkilotlarida rezervlar nafaqat faoliyatning moliyaviy tayanchini, balki sug‘urta 
majburiyatlarining bajarilishini kafolatlaydigan asosiy vosita sifatida e’tiborga olinadi. Bunday rezervlar sug‘urta 
shartnomalaridan kelib chiqadigan xavflarni yopish, to‘lovlarni o‘z vaqtida amalga oshirish va regulyatorlar 
tomonidan belgilangan soliq va audit standartlariga rioya etish uchun zarur.

Shuningdek, rezervlarning mavjudligi va ularning yetarli miqdorda shakllantirilganligi korxona kredit 
reytingi, investorlar ishonchi va moliyaviy ko‘rsatkichlarga bevosita ta’sir ko‘rsatadi. Rezervlarning noto‘g‘ri 
baholanishi esa nafaqat ichki qarorlar sifatiga, balki tashqi manfaatdor tomonlarning xulq-atvoriga ham salbiy 
ta’sir ko‘rsatadi.

Rezerv – buxgalteriya hisobida ma’lum xarajatlar, zararlar, tavakkalchiliklar yoki majburiyatlarni moliyaviy 
jihatdan qoplash uchun oldindan ajratilgan mablag‘lar yig‘indisidir.

Rezervlar turlicha mezonlarga ko‘ra tasniflanadi. Quyidagi jadvalda bu tasniflar tizimli ko‘rinishda keltirilgan: 

1-jadval. Rezerv turlari
Tasnif mezoni Rezerv turlari

Maqsadiga ko‘ra Sug‘urta zaxiralari, soliq rezervlari, amortizatsiya zaxiralari
Shakllantirish manbai Sof foydadan, daromaddan, xarajatlardan ajratilgan
Amal qilish muddati Qisqa muddatli rezervlar, uzoq muddatli rezervlar
Qonunchilik asosida Majburiy rezervlar, ixtiyoriy rezervlar
Subyektiv-huquqiy holat Kutilayotgan, shartli va aniq majburiyatli rezervlar

M A V Z U G A  O I D  A D A B I Y O T L A R  T A H L I L I
Rezervlar haqida turli olimlar o‘zlarining fikr mulohazalarini bayon qilishgan. Biz tadqiqotimiz davomida 20 

dan ortiq olimlarning fikrlarini o‘rganib alohida guruhlarga ajratib izohladik.
1. Rezervlar – Moliyaviy xavf va yo‘qotishlarni qoplash vositasi sifatida
Bu guruhdagi ta’riflarda rezervlar korxonaning kelajakdagi noaniq xarajatlarini yoki yo‘qotishlarini 

yumshatish, qoplash uchun ajratiladigan moliyaviy bufer (zaxira) sifatida talqin qilinadi. Olimlar rezervlarning 
asosiy funksiyasi sifatida tavakkalchilikka qarshi moliyaviy tayyorgarlikni ko‘rsatishadi. Ayniqsa, Grachev, 
Hendriksen, Cashin, Sadikov va Karimov ta’riflarida bu yondashuv yaqqol ifodalangan.

2. Rezervlar – Buxgalteriya majburiyatlarini e’tirof etish vositasi sifatida
Bu yondashuvga ko‘ra, rezervlar – buxgalteriya hisobida e’tirof etilishi lozim bo‘lgan hozirgi yoki kutilayotgan 

majburiyatlar bo‘lib, ular o‘tgan voqealarga asoslangan va ishonchli tarzda baholanishi mumkin. IAS 37 va IFRS 
17 xalqaro standartlari ushbu konsepsiyani asoslaydi. Shuningdek, bu yondashuvni Schipper, Melville, Mautz, 
Epstein kabi olimlar ham tasdiqlaydi. Bunda rezervlar buxgalteriya hisobotining passivlari sifatida ko‘rsatiladi.

3. Rezervlar – Sug‘urta sohasida tavakkalchilikni yopuvchi texnik zaxiralar sifatida
Sug‘urta faoliyatida rezervlar – bu sug‘urta da’volarini qoplash, mukofotlar bo‘yicha majburiyatlarni bajarish, 

xarajatlarni nazorat qilish va yirik ofatlarga moliyaviy tayyorlikni saqlashga xizmat qiladigan ajratmalar tizimidir. 
Bu guruhda Hatchett, Isroilov va IFRS 17 kabi manbalar orqali sug‘urta texnik rezervlari alohida o‘rganilgan. Bu 
ta’riflar texnik va yuridik yondashuvni o‘z ichiga oladi.

4. Rezervlar – Foydadan ajratiladigan barqarorlashtiruvchi fond sifatida
Bu guruhdagi ta’riflar rezervlarni korxona foydasidan ajratiladigan va moliyaviy barqarorlikni ta’minlovchi 

moliyaviy fond sifatida ko‘rsatadi. Shotbolt, Penman va Murodov ta’riflarida rezervlar moliyaviy nazoratning 
tarkibiy elementi, foyda taqsimoti yoki risklarni rejalashtirishda ishlatiladigan vosita sifatida talqin qilinadi.

5. Rezervlar – Moliyaviy strategiya va menejment vositasi sifatida
Rezervlar nafaqat ehtimoliy xarajatlarni yopish, balki moliyaviy strategiya, risk boshqaruvi va resurslarni 

rejalashtirish vositasi sifatida ham ko‘riladi. Drury, Penman va Hatchett bu yondashuvni chuqurlashtirib, 
rezervlarni korxona ichki qaror qabul qilish tizimining bir qismi deb ta’riflashgan. Bunda ularning rejalashtirish 
va moliyaviy tahlil vositasi sifatida ishlatilishi asosiy rolni o‘ynaydi.

2-jadval. O‘zbekistonda sug‘urta rezervlarining umumiy hajmi (mlrd so‘m, 2020–2024)
Yil Hayot sug‘urtasi rezervi Hayotdan tashqari rezerv Jami rezervlar

2020 305 420 725
2021 410 535 945
2022 555 660 1 215
2023 685 735 1 420
2024 790 810 1 600

Sug‘urta zaxiralari har qanday sug‘urta tashkilotining moliyaviy barqarorligi, ishonchliligi va yuridik 
majburiyatlarini bajarish salohiyatini belgilovchi asosiy indikatorlardan biridir. Ular kompaniyaning kelajakdagi 
sug‘urta to‘lovlari, risklarni boshqarish strategiyasi, shartnoma majburiyatlari va regulyator talablariga javob 
berishini ta’minlaydi. Bu tahliliy sharhda sug‘urta zaxiralari bo‘yicha yetakchi olimlar, xalqaro moliyaviy institutlar 
va amaliyotchi mutaxassislarning fikrlari bayon etiladi.

Sug‘urta zaxiralari haqida bir qancha olimlarning fikr va mulohazalarini keltirb o‘tdik.
Iqtisodchi olimlar Hatchett, O. (2018): Sug‘urta texnik zaxiralari – bu kompaniyaning moliyaviy tayyorgarligidir. 

Ular kutilayotgan da’volar va xarajatlarga qarshi ajratiladi. Isroilov, Sh.I. (2021): Sug‘urta rezervlari – bu 
tashkilotning to‘lov majburiyatlarini bajarish, mijoz ishonchini oshirish va barqarorlikni saqlash kafolatidir. 
Choriev, D. (2022): Sug‘urta rezervlari – bu korxonaning risklarni sug‘urtalash orqali moliyaviy javobgarlikni 

oldindan yopish vositasidir. Melville, M.S. (2021): Sug‘urta kompaniyasining zaxiralari risklarni boshqarish 
va yuridik majburiyatlarni ifodalovchi moliyaviy instrumentdir. Daykin, G. (1997): Sug‘urta texnik zaxiralari bu 
aktuarli majburiyatlar bo‘lib, ularning qiymati hozirgi diskontlangan holatda aniqlanadi. Karimov, A.T. (2020): 
Sug‘urta rezervlarini shakllantirish – bu kompaniya qonuniy va moliyaviy ishonchliligini saqlab qolish kafolatidir. 
Murodov, B.K. (2022): Sug‘urta zaxiralari faqat statistik va aktuar tahlillar asosida aniqlanishi mumkin bo‘lgan 
murakkab buxgalteriyaviy elementdir. Rejepova, E. (2022): Sug‘urta rezervlari real majburiyatlarga muvofiq 
shakllantirilmasa, bu kompaniya uchun moliyaviy xatar tug‘diradi. Sadikov, T.S. (2021): Sug‘urta rezervlari 
moliyaviy strategiyaning markaziy elementi bo‘lib, kompaniyaning risklarga tayyorligini belgilaydi.

Xalaqaro tashkilotlar ham quyidagi fikrlarni bildirishgan: IFRS 17 (2021): Sug‘urta zaxiralari bu 
shartnomalardan kelib chiqadigan majburiyatlarni moliyaviy o‘lchash vositasidir. Ular kelajakdagi to‘lovlar, 
xizmatlar va tavakkalchiliklar uchun ajratiladi. KPMG (2022): Sug‘urta rezervlari to‘lovga qobiliyatlilik va kapital 
yetarliligi kafolatidir. Ularning noto‘g‘ri baholanishi moliyaviy xavf tug‘diradi. Swiss Re Institute (2021): Texnik 
zaxiralar – bu sug‘urta kompaniyasining makroiqtisodiy zarbalarga chidamliligini ko‘rsatuvchi indikator.  PwC 
(2023): Sug‘urta zaxiralarini shakllantirishdagi eng katta muammo – bu IBNR (Incurred But Not Reported) 
da’volarini baholashdir. World Bank (2020): Texnik zaxiralar mijozlar manfaatini himoya qilishga xizmat qiladi 
va sug‘urtalovchining likvidligini kafolatlaydi. Solvency II Directive (2015): Texnik proviziyalar ehtiyotkorlik, 
ishonchlilik va obyektivlik prinsiplari asosida hisoblanishi lozim.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, qiyosiy tahlil, statistik tahlil, induksiya va deduksiya 

usullaridan foydalanilgan. 

T A H L I L  V A  N A T I J A L A R
Tahlildan ko‘rinib turibdiki, sug‘urta zaxiralari nafaqat buxgalteriya va aktuar masala, balki moliyaviy 

strategiya, risklarni boshqarish, regulyator ishonchi va mijozlar manfaatlarini himoya qilish vositasidir. 
Olimlarning fikrlari shuni ko‘rsatadiki, zaxiralarning shakllantirilishi murakkab iqtisodiy, statistik va yuridik 
mexanizmlarni o‘z ichiga oladi. Ayniqsa, xalqaro standartlar (IFRS 17, Solvency II) va ilg‘or amaliyotlar (PwC, 
Swiss Re, World Bank) bu jarayonning sifatli tashkil etilishi uchun asosiy yo‘riqnomadir.

1-rasm. Sug‘urta zaxiralari turlari.

Bu rasmda sug‘urta zaxiralari asosiy tushuncha sifatida markazda joylashtirilib, undan kelib chiqadigan 
kategoriya va turli zaxira turlari mantiqiy grafik shaklida tasvirlangan. Har bir zaxira o‘z guruhiga bog‘langan 
tarzda ko‘rsatilgan.

3-jadval. Sug‘urta zaxiralari turlari

№ Zaxira turi Hisoblash metodi Shartnoma turi Hisobotda aks etishi

1 Sug‘urta mukofotlari zaxirasi (Unearned 
Premium Reserve, UPR) Proporsional Qisqa muddatli Passiv – texnik zaxira

2 Sug‘urta da’volari zaxirasi (Outstanding 
Claims Reserve, OCR) Individ-sum Har qanday Passiv – qarzlar

3 Qoplamagan xavflar zaxirasi (Unexpired Risk 
Reserve, URR)

Risk analiziga 
asoslangan Qisqa muddatli Passiv – ehtimoliy 

majb.

4 Xarajatlar uchun zaxira (Expense Reserve) Pro rata Har qanday Xarajatlar bandida

5 Katastrofik zaxiralar (Catastrophic Reserve) Foydadan ajratma Har qanday Passiv – xavf zaxirasi

6 Matematik zaxira (Life Insurance 
Mathematical Reserve) Aktuar metod Hayot Passiv – uzoq 

muddatli

7 IBNR – E’lon qilinmagan da’volar zaxirasi 
(Incurred But Not Reported Reserve) Statistika asosida Har qanday Passiv – 

baholanadigan

Sug‘urta mukofotlari zaxirasi (Unearned Premium Reserve, UPR)- bu zaxira hali xizmat ko‘rsatilmagan, 
lekin sug‘urta mukofoti sifatida oldindan olingan daromadlar uchun ajratiladi. Asosan, sug‘urta muddati 
tugamagan shartnomalar bo‘yicha shakllantiriladi. To‘liq mukofot summasidan amalga oshirilgan xizmat qismi 
ajratiladi. Qolgan qismi UPR sifatida zaxiraga olinadi va quyidagi formula orqali topiladi.

Sug‘urta da’volari zaxirasi (Outstanding Claims Reserve, OCR) - bu zaxira sug‘urta hodisasi ro‘y bergan, 
ammo hali to‘lanmagan yoki da’vo rasmiylashtirilmagan holatlar uchun ajratiladi. Quyidagicha shakllanadi 
har bir da’vo fayl asosida to‘liq baholanadi, aktuarlar tomonidan individual yoki guruh asosida hisoblanadi va 
xatolikdan saqlanish uchun IBNR zaxirasi bilan birga ko‘riladi.

Qoplamagan xavflar zaxirasi (Unexpired Risk Reserve, URR) - sug‘urta kompaniyasi noxush hodisalar 
kutilganidan ko‘proq xarajat talab qilsa, bu zaxira mavjud mukofotlar kifoya qilmasligini qoplash uchun ajratiladi. 
Baholashda statistik xavflilik koeffitsienti hisobga olinadi va quyidagicha topiladi URR = (Kutilayotgan da’volar 
+ xarajatlar) – UPR.

Xarajatlar uchun zaxira (Expense Reserve) - Sug‘urta shartnomasi xizmat muddati davomida kelib 
chiqadigan administrativ va xizmat ko‘rsatish xarajatlarini qoplash uchun ajratiladi. Har bir mahsulot yoki 
shartnoma bo‘yicha xarajat koeffitsienti belgilanadi va shartnoma soni yoki mukofot hajmiga nisbatan 
hisoblanadi.

Halokat zaxiralari (Catastrophic Reserve) - Tabiiy ofatlar, epidemiyalar yoki boshqa yirik xavflar bo‘yicha 
kutilmagan, katta miqdordagi to‘lovlar uchun ajratiladigan zaxira. Aktuarlar tomonidan sug‘urta portfeli risk 
ko‘rsatkichlari asosida aniqlanadi. Odatda foydadan ajratmalar shaklida yig‘iladi (masalan, yillik foydaning 
5–10%).

Matematik zaxira (Life Insurance Mathematical Reserve) - Hayot sug‘urtasida uzoq muddatli shartnomalarga 
asoslangan to‘lovlar majburiyatini qoplash uchun ajratiladigan zaxira. Aktuar formulalar asosida hisoblanadi:

Matematik zaxira=Hozirgi kutilayotgan to‘lovlar qiymati−Hozirgi kutilayotgan mukofotlar qiymati 

Diskont stavkalari, o‘lim ehtimolliklari, shartnoma davomiyligi hisobga olinadi.
IBNR – E’lon qilinmagan da’volar zaxirasi (Incurred But Not Reported Reserve) - Sug‘urta hodisasi yuz 

bergan, ammo hali kompaniyaga rasmiy da’vo berilmagan holatlar uchun ajratiladi. Statistik regressiya, historik 
koeffitsientlar, yoki chain-ladder metodikasi asosida aniqlanadi.

IBNR = (Kutilayotgan umumiy da’volar) − (Allaqachon ma’lum bo‘lgan da’volar)

X U L O S A  V A  T A K L I F L A R 
Sug‘urta korxonalarida rezervlar hisobi iqtisodiy barqarorlikni ta’minlash, moliyaviy xavflarni kamaytirish 

va xalqaro standartlarga (xususan IFRS 17 “Insurance Contracts”) muvofiq shaffof moliyaviy hisobotlar 
tayyorlashda muhim o‘rin tutadi. Tadqiqot davomida aniqlanishicha, O‘zbekiston sug‘urta bozorida rezervlarni 
shakllantirish, baholash va hisobga olish amaliyoti hali to‘liq raqamlashtirilmagan, shuningdek, xalqaro 
tajribalardan cheklangan darajada foydalanilmoqda. Bu esa moliyaviy natijalar aniqligiga, sug‘urta risklarini 
baholashga hamda investorlar ishonchiga bevosita ta’sir ko‘rsatmoqda.

Rezervlar hisobi nafaqat moliyaviy ko‘rsatkichlarning aniqligini, balki korxonaning kelgusidagi to‘lovga 
qodirligini ta’minlaydi. Shu sababli, rezervlar shakllanishining metodologiyasi aktuariy hisob-kitoblar, ehtimollik 
modellari va risklarni baholash mexanizmlari bilan uzviy bog‘lanishi lozim. Xalqaro amaliyotda rezervlar quyidagi 
asosiy turlarga ajratiladi: to‘lanmagan da’volar bo‘yicha rezerv (Outstanding Claims Reserve), kutilayotgan 
da’volar bo‘yicha rezerv (IBNR – Incurred But Not Reported), earned but not expired reserves (UEPR), hamda 
CSM (Contractual Service Margin) kabi IFRS 17 talablari asosida aniqlanadigan rezervlar.

Tahlillar shuni ko‘rsatadiki, O‘zbekiston sug‘urta korxonalarida rezervlar shakllantirishda diskontlashtirish 
darajasi, risk tuzilmasi va kelgusidagi pul oqimlari baholash metodlari yetarlicha aniqlashtirilmagan. Natijada, 
moliyaviy hisobotlarda aktiv va majburiyatlar o‘rtasida nomuvofiqliklar yuzaga keladi. Bu holat korxonaning 
soliq bazasiga, dividend siyosatiga hamda kapital yetarliligiga salbiy ta’sir ko‘rsatadi.

Xalqaro standartlarga asoslangan yondashuv, ya’ni “best estimate liability + risk adjustment + contractual 
service margin” modeli rezervlarni hisoblashning eng to‘g‘ri mexanizmi sifatida tan olingan. Shu bilan birga, 
bu yondashuvni milliy amaliyotga integratsiya qilish uchun normativ-huquqiy bazani yangilash, buxgalteriya 
hisobining milliy standartlarini IFRS 17 ga moslashtirish, raqamli audit tizimlarini joriy etish, va kadrlar 
malakasini oshirish zarur.

Biz tadqiqotlarimiz natijasida quyidagi taklif va tavsiyalarni ishlab chiqdik: 
1. IFRS 17 asosida rezervlar hisobini qayta tuzish — milliy buxgalteriya standartlarini xalqaro standartlarga 

moslashtirish, ayniqsa “Fulfilment Cash Flows” va “CSM” tushunchalarini integratsiya qilish zarur.
2. Aktuariy modellarni joriy etish — rezervlar hisobini amalga oshirishda “Expected Value Approach”, 

“Chain Ladder”, “Bornhuetter-Ferguson” modellari asosida statistik prognozlash mexanizmini tatbiq etish.
3. Rezervlarni diskontlashtirish siyosatini takomillashtirish — uzoq muddatli majburiyatlarni hisoblashda 

bozor asosidagi chegirma stavkalarini qo‘llash orqali moliyaviy natijalarni yanada aniqroq aks ettirish.
4. Sug‘urta rezervlarini shakllantirish bo‘yicha yagona elektron platforma — barcha sug‘urta kompaniyalar 

uchun yagona ma’lumotlar bazasi va rezervlar monitoring tizimini tashkil etish.

